
Naaja H. Nathanielsen 

Attavitsoq / Løsgænger 

 
 

Nuuk, den 4. juli, 2016 

 

Inatsisartut suleriaasaanni § 37 naapertorlugu matumuuna Naalakkersuisut imak 

apeqquteqarfigaakka: 

Naalakkersuisunut apeqqutit: 

 

1) 

Naalakkersuisut Greenland Oil Spill Response A/S suliassai allanngortinniarpaat? 

imaluunniit Naalakkersuisut isumaqartuarsinnarpat suliffeqarfik niuernerpalaartumik  

ingerlanneqarsinnaasoq inatsisaasup § 1, stk. 41 tunngavigalugu?  

 

2) 

Inatsit naapertorlugu Naalakkersuisut januarip aallaqqaataaniit 2016 suliffeqarfimmi 

piginneqataassutsit tuniniarsinnaalissavaat. Naalakkersuisut ilimagaat 

piginneqataassutsinik piserusuttoqarsinnaassasoq, imaluunniit Naalakkersuisut 

tamakkiisumik piginneqataassutsinik piginnittuujuarniarpat?  

 

3) 

Suliffeqarfiup pilersinneraniit ingerlatsinermut atugassanik aningaasanik 

atorniartoqarnikuua, ataatsimeersuarnerup kingorna? Taamaassimappat: Qanga piva 

sunalu siunertaralugu piva?  

 

4)  

Aallaqqaataaniit siunertaavoq suliffeqarfiup ingerlanneqarnera 

aningaasalersorneqassasoq ilaasortaallunilusooq akiliuteqartarnikkut 

piginneqqaartullu isertitaasa suliaqarneranni isertitanit aalajangersimasunit. 

a) Suliffeqarfiup aningaasalersorneqarneranit qanoq angitigisoq 

ilaasortaallunillusooq akiliutigineqartunit aningaasaleersorneqarpa?  

b) Suliffeqarfiup aningaasalersorneranut qanoq angitigisoq 

piginneqqaartut akiliuteqarneranit aningaasalersorneqarpa?  

5) 

Greenland Oil Spill Response A/S taamatut sulisoqarluni, ullutsinnitut suliaqarluni, 

aningaaserivinnit aningaasanik amerlanerusunik atorniartariaqarnani 

Landskarsiminngaanniilluunniit aningaalersorneqartariaqarnani ukiuni qassini 

ingerlannarsinnaasoq Naalakkersuisut ilimagaat? 

(Inatsisartuni ilaasortaq, Naaja H. Nathanielsen, attaviitsoq) 

 

 

Tunngavilersuut 

2010-mi Cairn Energymik Avatangiisinut Impact Benefit Agreement (IBA) pillugu 

isumaqatigiissusiornermi isumaqatigiittoqarpoq sillimaniarnermut atortut ikinngitsut Cairn 

Energyminngaanniit Namminersorlutik Oqartussanut tuniussisoqassasoq. Taakku atortut 

Namminersorlutik Oqartussaniit suliffeqarfimmut pilersinneqaqqammersumut Greenland Oil 

Spill Respons A/S (GOSR)-imut tunniunneqarput.    

Takorluugaasoq tassaavoq uuliakoortoqarsinnaaneranut sillimanissamut suliaqartussamik 

sulliffeqarfeqarfimmik pilersitsinissamut Kalaallit Nunaanni tunngaviliisoqassasoq, 

taamaalillunilu upalungaarsimanissami Europamit Amerikkallu avannaaniit sillimanissamut 

suliffeqarfinnut pisariaqartitsineq millisarneqarsinnaassalluni.   

Tamassuma kingorna uulisasiortut Kalaallit Nunaannut isittumullu soqutiginninnerat 

millisimavoq. Ukiullu ingerlanerani Cairn Energymit tunissutaasimasut nutaanngiliartorlutik.  

GOSR-imit naatsorsuutit takutippaat suliffeqarfik neriuutigisatuut aningaasarsiunngitsoq, 

apeqqutissanngorporlu GOSR-ip siunissaa suussanersoq. Taamaattumik taamatut 

apeqquteqaateqarpunga.  

Ullut suliffiusut qulit qaangiutsinnagit akineqarnissara kissaatigaara. 

 


